ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

441. fundur byggðarráðs Húnaþings vestra, haldinn mánudaginn 22. maí 2006 kl. 13:00 á skrifstofu sveitarstjóra.

Dagskrá:

1. Viðræður við umhverfisstjóra.

2. Umsókn um nám utan lögheimilissveitarfélags.

3. Bréf Henrike Wappler, félagsmálastjóra.

4. Erindi Þorgríms Guðna Björnssonar.

5. Upplýsingar frá B.B.H. útgerðar ehf. um ráðstöfun byggðakvóta.

6. Erindi Lilju Björnsdóttur.

7. Bréf Íþrótta- og ólympíusambands Íslands.

8. Erindi Hákons Heimis Sigurðssonar og Jóns Óskars Péturssonar.

9. Fundargerð Heilbrigðisnefndar Norðurlands vestra.

Afgreiðslur:
1. Til fundar með byggðarráði er mættur Arnar Birgir Ólafsson, umhverfisstjóri. Lagði hann fram drög að umhirðusamningum við Umf. Dagsbrún v/ Reykjaskólavallar, Hestamannafélagið Þyt v/ hestaíþróttavallar í Kirkjuhvammi og Jón Inga Björgvinsson v/ íþróttavallarsvæðis í Kirkjuhvammi. Byggðarráð samþykkir samningana og felur umhverfisstjóra undirritun þeirra.
2. Byggðarráð samþykkir fyrir sitt leiti að heimila skólavist fyrir Þorgrím Guðna Björnsson í Hlíðaskóla skólaárið 2006-2007. Erindinu vísað til endurskoðunar fjárhagsáætlunar.
3. Bréf Henrike Wappler, félagsmálastjóra lagt fram. Í bréfinu er gerð grein fyrir því að Sigrún Valdimarsdóttir í Dæli hafi sagt upp samningi við Húnaþing vestra um dagvist fyrir börn úr dreifbýli. Félagsmálastjóri leggur til að metin verði þörf á dagvistarúrræðum fyrir börn í dreifbýli. Byggðarráð mælir með því að félagsmálastjóri meti dagvistarþörf í framhaldi af auglýsingu og viðræðum við foreldra. Byggðarráð þakkar Sigrúnu fyrir góð samskipti og vel veitta þjónustu á liðnum árum.
4. Fram lagt bréf Þorgríms Guðna Björnssonar. Í bréfinu er sótt um styrk frá sveitarfélaginu vegna keppnisferða og þátttöku hans í unglingalandsliði Íslands í körfuknattleik. Byggðarráð samþykkir að veita Þorgrími Guðna 55 þús. kr. ferðastyrk vegna þátttöku liðsins á Norðurlandamóti unglinga í Stokkhólmi 24.-29. maí nk.
5. Fram lagðar upplýsingar frá B.B.H. útgerð ehf. og Eðvaldi Daníelssyni um ráðstöfun byggðakvóta sem úthlutað var fyrir yfirstandandi fiskveiðiár.
6. Erindi Lilju Björnsdóttur lagt fram. Í erindinu er þess óskað að Húnaþing vestra greiði viðmiðunargjald vegna dagvistunar barns hennar á leikskóla í Reykjavík meðan á námi stendur. Byggðarráð samþykkir greiðslu viðmiðunargjaldsins.

7. Fram lagðar til kynningar samþykktir 68. Íþróttaþings ÍSÍ sem haldið var 28. – 29. apríl sl.
8. Erindi Hákons Heimis Sigurðssonar og Jóns Óskars Péturssonar lagt fram. Í erindinu gera þeir tilboð í hlutabréf sveitarfélagsins í Forsvar ehf. á genginu 0,65. Bréfritarar hafa einnig gert Byggðastofnun og Sparisjóði Húnaþings og Stranda tilboð í hlutabréf þeirra í Forsvari á sama kaupgengi. Byggðarráð samþykkir að hafna kauptilboðinu enda mat þess að kauptilboðið sé of lágt.
9. Til kynningar lögð fram fundargerð Heilbrigðisnefndar Norðurlands vestra frá 15. maí sl.

Samþykkt að taka á dagskrá:

10. Fram lagt erindi framkvæmdanefndar Unglistahátíðar í Húnaþingi vestra 2006. Í erindinu er óskað heimildar til að lenda þyrlu á þaki Félagsheimilisins á Hvammstanga og úthlutun 110 þús. kr. viðbótarfjárframlags vegna opnunaratriða á Unglistahátíð. Leyfi fyrir lendingu þyrlu er vísað til afgreiðslu stjórnar Félagsheimilisins. Byggðarráð samþykkir að veita Unglistahátíð 2006 umbeðið 110 þús. kr. viðbótarfjárframlag.
11. Fram lagðar upplýsingar við fyrirspurn Odds Sigurðarsonar um hitaveitumál sem lögð var fram á fundi sveitarstjórnar þann 11. maí sl.
Fundargerð upplesin og samþykkt.

Fundi slitið kl. 15:00.
Elín R. Líndal(sign.),


Oddur Sigurðarson(sign.),

Guðný Helga Björnsdóttir(sign.),

Heimir Ágústsson(sign.),

Skúli Þórðarson(sign.).
